
kamoedian djato terbanting ka moeka boemi dari itoe tembok kota jang tingginja kira-kira doeapoeloeh kaki. Oieh kerna takoet mendapet ioeka, Tjeng Sian gerakin iapoenja seantero kapandean iimoe khikang boeat melindoengin iapoenja toeboeh, agar djangan sampe mendapet ioeka di dalem.

Boe Beng Hiap Kek poen lontjat toeroen mengikoetin, hingga ia djato berbareng sama badannja Tjeng Sian jang terbanting, dengen tida mengasi itoe kapala goendoel koetika boeat berdaja, Boe Beng Hiap Kek lantes tiam oerat iehernja Tjeng Sian, jang itoe waktoe baroe sadja berniat berlompat bangoen, hingga ia terpaksa moesti tinggal reba di moeka boemi dengen tida bisa bergerak lagi.

Boe Beng Hiap Kek berlompat naek lagi ka atas tembok kota, dan sesampenja ia meliat ka djoeroesan depan, ternjata Tjhio Goan Beng jang ketakoetan djoestroe pandjangken kakinja boeat maboer. Boe Beng Hiap Kek kwatir ia pergi poelang mengasi kabar pada Tie Tjong Siansoe, boeroe-boeroe iontjat toeroen dan mengedjer seperti kilat tjepetnja, dalem sedikit sa'at sadja ia soeda bisa soesoel pada Tjhio Ooan Beng, kamoedian tjekel iapoenja batang leher dan dibanting ka moeka boemi. Tjhio Ooan Beng djatoh melosoh sebagi satoe poehoen pisang jang ditebang.

„Ampoen, hiapkek, akoe tjoema mengikoet sadja pada akoe poenja toako,” kata itoe begal pengetjoet, „dalem segala hal akoe tida tjampoer tangan apa-apa. Kasianin akoe poenja djiwa semoet jang tida berharga.”

„Ja, kaoe memang ada satoe manoesia jang trapoenja goena,” kata Boe Beng Hiap Kek; „tapi boeat samentara ini kaoe moesti disingkirken doeioe dari kaoe poenja kontjo, agar djangan mengadoe biroe,

